
NG Kerk in Namibië

Die Feldmuis sê...
Leef uit Jesus se opstanding ( Gehoorsaam aan God ( Sorgsaam naby mekaar ( Dien Namibië en Afrika 
’n Weeklikse kommunikasie uit die Sinodale Kantoor, Feldstraat 34, Windhoek

Jaargang 6 – Uitgawe 2/2009 – Woensdag 21 Januarie 2009 – ngkn@iway.na
Staak asb versending van Feldmuis




Teken my asb in op Feldmuis
	In hierdie uitgawe...

5Toe val hy die nuwe jaar in... 

	Feldmuis-interaktief
Volgens ’n Engelse tydskrif word bykans 1 uit elke 4 Suid-Afrikaanse huishoudings deur ’n vorm van gesinsgeweld geraak.
Dink jy Namibië gaan ook gebuk onder gesinsgeweld, of is ons dit (nog) gespaar?

Sê wat jy dink – epos na Feldmuis-interaktief of sms na 081 127 1608. 


	Hulle verjaar...
· Rolien Schaaf (Suiderhof): Donderdag 22 Januarie; 061-252845; hrschaaf@iway.na 

· Wilma Schoeman (Kunene vir Christus): Donderdag 22; 067-313021; kunene@iway.na 


Sondag Onder die Kameelboom
  TC "Sondag Onder die Kameelboom" \f C \l "1" 
Die omgewing waarbinne ons moet oorleef, het ‘n oorvloed van risiko’s. Dít is een van die tendense wat Jan Woest verlede week Onder die Kameelboom uitgelig het. Hoe gemaak met hierdie risiko’s? Hoe gee mens ‘n geloofsantwoord daarop? Kom luister Sondagmiddag na hierdie gesprek. Onder die Kameelboom is ‘n inisiatief van die NG Kerk Namibië wat Sondae om 12:00 op Kanaal 7 uitgesaai word.
Na inhoud 
e-Kom kry vlerke in NG Kerk TC "e-Kom kry vlerke in NG Kerk" \f C \l "1" 
Sedert die begin van die eeu het elektroniese kommunikasie in die NG Kerk sodanig toegeneem dat daar tans weekliks waarskynlik meer as 3000 epos-adresse direk bereik word met ’n e-nuusbrief wat deur die 10 sinodes uitgestuur word. In sommige gevalle word hierdie nuusbriewe deur gemeentes oorgeneem wat dit weer langs hul eie e-kanale verder na lidmate toe versprei.

Dít het die afgelope week aan die lig gekom tydens ’n e-Kom werksessie wat in Kemptonpark gehou is. Dr Ben du Toit, redakteur van elektroniese kommunikasie van die Algemene Sinode, het die byeenkoms van persone wat in die sinodes met e-nuusbriewe gemoeid is, geïnisieer. Dr Pieter Fourie, Direkteur Media by Bybel-Media, het gesê die impak van hierdie kommunikasie-medium moet nie in die kerk onderskat word nie. Verskeie praktiese wenke oor die bestuur van e-nuusbriewe is uitgeruil.

Die vergadering het besluit om die Tydskriftemaatskappy (TM) te vra om voortaan ’n jaarlikse byeenkoms van ’n e-Kom Werkgroep vir die NG Kerk moontlik te maak. Hierdie eerste werksessie is reeds deur TM geborg. Daardeur het hierdie media-arm van die kerk prakties gewys dat hy nie net in naam ’n kommunikasie-vennoot vir die NG Kerk is nie.


Ondertussen beoog die e-Kom Werkgroep om vroeg in die jaar ’n “elektroniese vergadering” te hou deur van Skype gebruik te maak. Hierdie uiters goedkoop manier om mense oor groot afstande (selfs internasionaal heen) as’t ware om een tafel byeen te bring, hou groot potensiaal in vir die kerk. Deur prakties aan só ’n “vergadering” deel te neem, word rolspelers in elk van die 10 sinodes deur “indiensopleiding” toegerus om die medium ook in eie kring te benut.
Na inhoud
Help asb Strydenburg-baba veg om haar lewe TC "Help asb Strydenburg-baba veg om haar lewe" \f C \l "1" 
Laraine Botha van Strydenburg is maar net 7 maande oud, maar is reeds in ’n worstelstryd gewikkel met die sood. Sy ly aan Severe Combined Immunodeficiency, 'n dodelike siekte en benodig 'n beenmurgoorplanting.  Sy en haar ouers, Munnik en Renee Botha, is van Strydenburg N.G. gemeente in die Noord-Kaap.  Gebede, tesame met finansiële ondersteuning deur ander lidmate word dringend benodig.  'n Mediese Hulpfonds is nou vir Laraine gestig aangesien die familie nie die mediese kostes kan bybring nie.

Meer volledige besonderhede is op ons webblad beskikbaar – klik hier om dit te lees. Enige navrae of meer volledige inligting en foto’s van Laraine, kan by Janie Botha (Laraine se tannie) verkry word by +27 84 209 4664 / bothajanie@gmail.com.  
Na inhoud
Bybel-Media – jóú bedieningsvennoot TC "Bybel-Media – jóú bedieningsvennoot" \f C \l "1" 
· Hans Steyn: Hoof: Bemarking en Fondswerwing (hans@bmedia.co.za)

In die Nuus:  

‘Kerkbode’ vier sy 160ste verjaardag met ’n toekomsvisie
WELLINGTON. - 2009 is ’n besondere jaar vir Kerkbode, die amptelike blad van die NG Kerk, aangesien dié blad vanjaar sy 160ste verjaardag vier.

Die eerste uitgawe van Kerkbode - toe De Gereformeerde Kerkbode in Zuid-Afrika - het op 13 Januarie 1849, met dr Abraham Faure as redakteur, verskyn. 

Kerkbode is die tweede oudste koe​rant in Suid-Afrika wat sedert stigting steeds ononderbroke verskyn. Die oudste koerant, The Witness, is drie jaar vroeër (1846) gestig. Bekende dagblaaie soos Cape Times, Die Burger en Beeld is in onderskeidelik 1876, 1915 en 1974 gestig.

Die eerste redaksie het ambisieus dekking beloof vir “mededelingen omtrent den voortgang van de Christelijke Godsdienst door bemoejing van Christen zen​​delingen der onderschei​den Protestantsche kerkgenoot​schap​​pen” en “Bijbelversprei​ding”. Die “Schoolwezen” het ook hoog op die agenda gestaan.

Volgens die huidige Kerkbode-re​dak​​sie sal die koerant in die feesjaar op verskeie maniere uitgebou word sodat dit nóg meer gestalte kan gee aan sy leu​se: “Vandag se kerkkoe​rant vir vandag se kerkmense”.

“Ons begin binnekort met die herontwerp van die koerant. Inhoud sowel as voorkoms sal ’n ingrypende vernuwing ondergaan. Die volgende stap sal die skep van ‘Kerkbode op die internet wees’. Dit sal nie net ’n web​werf wees nie, maar ’n volwaardige internet-uitgawe van Kerkbode wat elke tweede week verskyn wanneer die gedrukte uitgawe nie verskyn nie”, berig die redaksie.

’n Feesnaweek met ’n toneelstuk op die patroon van die “Antjie”-gesprekke wat in elke uitgawe van Kerk​bode verskyn, asook ’n fees​diens, word ook in die vooruit​sig ge​​stel. ’n Spesiale poging sal ook vanjaar aangewend word om weer eens ’n rekordbedrag vir die Kerkbode-Kersfonds in te samel.

Lees die jongste uitgawe van die Kerkbode wat volledig oor al die sake berig.

Nuut op die boekrak:

Om Christus beter te ken  deur dr Annes Nel (R99.95)

Hierdie publikasie is spesifiek gemik op gemeenteleiers wat eredienste moet lei. Dié preekbundel bestaan uit 13 volledige eredienste, onder andere vir Kersfees, Goeie Vrydag, Paassondag en Pinkstersondag. ’n Volledige erediens vir ’n begrafnisdiens is ook ingesluit.

Pluspunte:

· Goeie teologiese inhoud

· Verskeidenheid van temas

· Eredienste vir spesiale feesdae in die kerkjaar

· Voorgestelde liedere kom uit Die Liedboek

· Hulpmiddel vir elke ouderling

Jaarboek 2009 

Die Jaarboek dien al vir 159 jaar as 'n belangrike verskaffer van inligting vir die NG Kerkfamilie. Dit het die nuutste inligting oor sinodes, streeksinodes, ringe, gemeentes en predikante. Gemeentes wat die jaarboek 2009 verlede jaar bestel het, kan dit teen die begin van volgende week in die posbus verwag. Alle bestellings word teen hierdie Vrydag versend.
Inligting, Navrae en Diensverskaffing:
· Skakel 00 27 21 8736971
· Of stuur jou bestelling per e-pos na: bestel@bmedia.co.za
· Of koop direk met jou kredietkaart op die webtuiste: www.bybelmedia.co.za 
Na inhoud
Kerkleiers praat oor streeksomstandighede TC "Kerkleiers praat oor streeksomstandighede" \f C \l "1" 
· Kobus Gerber: Algemene Sekretaris van die Algemene Sinode (kobusg@ngkerk.org.za)
Op 19-20 Januarie 2009 het ‘n 30-tal kerkleiers, verteenwoordigend van die totale spektrum van die Christendom in Suid-Afrika, in Stellenbosch vergader om mekaar in die oog te kyk oor die situasie in Suider Afrika. Kobus Gerber en Braam Hanekom was namens die NG Kerk teenwoordig.


Hulle was diep geraak deur die geestelike en teologiese diepte van die leierskap van die Christendom in Suid-Afrika asook deur die positiewe wil en verbintenis tot die waardes van die Evangelie vir die land en samelewing. Daar was ook ‘n verbintenis om mekaar meer gereeld te sien en doelgerig aan nouer samewerking met mekaar te werk.

( Klik hier om die volledige verklaring op ons webblad te lees. 
Na inhoud
AMOS-Namibië reik uit na Zim TC "AMOS-Namibië reik uit na Zim" \f C \l "1" 
Terwyl dit by die dag al hoe meer haglik in Zimbabwe gaan, is daar tog die goeie nuus dat Boet Pretorius en sy span steeds besig is met "Farming God's Way"-opleiding.  Die nood van 'n sterwende bevolking plaas 'n groot emosionele las op Boet en sy vrou Celia.  
Daar is veral behoefte aan die volgende medisynes: Oogsalf; Savlon/Dettol; Multi vitamines (Aids pasiënte) ; Betadine/ Mercurachrome; Immoduim; Paracetamol; Ontwurming – kinders; behandeling van allergieë; hoes- en verkouemedisyne; maagkrampe; Malaria behandeling; Brufen; Penicillin/ breë spektrum antibiotika; gordel roos behandeling; Parafine gauze / brande; watte.
Medisyne-pakkies kan via NG Suiderhof (in Windhoek) se kerkkantoor versend word – praat dáár met Fransie.  Kontantbydraes kan inbetaal word by:Amos Namibia (savings); Nedbank (Independence Ave)

Takkode:  461038; Rek. nr:  12000198682. Skryf "Zim" in die addisionele inligtingskolom van die transaksie.
(( Lees ook: Zim sluit privaatskole elders in hierdie uitgawe.)
Na inhoud
Pensioen-beleggings terug in die groen TC "Pensioen-beleggings terug in die groen" \f C \l "1" 
Met die huidige bokspringende markte is beleggings deesdae maklik veelkleurig – voor jy weet waar jy is, is jou opbrengs in die rooi! In Desember het die NGKN Pensioenfonds se beleggings darem vir die tweede agtereenvolgende maand ‘n “groen” opbrengs getoon toe die portefeulje 2,81% opgelewer het. Die kummulatiewe opbrengs sedert 1 Maart 2007 (die begin van die boekjaar) het aan die einde van Desember 0,79% beloop. Gemeet oor die jaar sedert Desember 2006 was die Fonds se kummulatiewe opbrengs 0,96%.
Na inhoud
Ons bid vir die wêreld TC "Ons bid vir die wêreld" \f C \l "1" 
· Thijs van der Merwe – aan die hand van Patrick Johnson en Jason Mandryk se Operation World
 Asië II: Ons het verlede week ook na Asië gekyk, dus gee ons net ‘n beknopte samevatting van feite: Oppervlakte 31,829,200 vk.km. 23.5% van die wêreld se oppervlakte, uitgesluit Rusland, met die Trans-Kaukasiese state (Armenia, Azerbaijan & Georgia) en die Westelike Asïatiese en midde Oosterse lande ingesluit. Ongeveer 3,550 etniese mensegroepe woon in die gebied, wat meer as 80% van die wêreld se mins bereikte mensegroepe insluit. Die lande is die bakermat van die groot nie-Christelike godsdienste, Islam, Hindoisme, Buddisme, Shintoisme, Taoisme, ens. Dit is steeds die mees gemilitariseerde streek ter wêreld. Asië is die plek waar daar die meeste konflikte is ter wêreld. Die invloed van godsdiens op nasionale en internasionale politieke ontwikkelinge groei steeds. Daar is ‘n groeiende bedreiging vir godsdiensvryheid en etniese harmonie in die streek. Asië is die enigste kontinent waar Christendom nie die grootste godsdiens is nie en bly die grootste uitdaging vir evangelisasie. Muslim 24.69%; Hindu 22.08%; nie-Godsdienstig 19.16%; Buddis/ander 10.7%;Sjinese godsdienste 10.36%; Christen 8.58%; Tradisioneel etniese godsdienste 2.43%; Sikh 0.53%; Joods 0.13%; Baha'i 0.09%; Ander 1.19%.

Tree in vir: 1 Sjina as ontluikende supermoondheid is waarskynlik DIE wêreldpolitieke ontwikkeling en faktor wat verreken sal moet word in die eerste dekades van die 21ste eeu. Die Marxistiese politieke struktuur, groeinede kapitalistiese ekonomie en nasionalistiese druk tot uitbreiding plaas die stabiliteit vandie st reek in die weegskaal. Konflik met Japan, Korea en die VSA en druk op Siberië is moontlikhede wat genoem word. Tibetaanse nasionalisme en Xinjiang se begeerte tot onafhanklikheid is onopgeloste binnelandse kwessies vir Sjina. 2 Die onopgelosde konflik tussen Israel en die Palestyne. ‘n Oplossing blyk steeds bykans onmoontlik en sou ‘n volskaalse oorlog uitbreek sal dit geweldige gevolge hê - beide kante in die konflik beskik oor arsenale wat verwoesting ka saai. Bid vir vrede in die streek. 3 Die pyn in Afghanistan agv dekades van konflik, oorlog invalle ens. is steeds onopgelos en die Taliban begin weer die oorhand kry in sommige streke - hulle is militant Islamisties en dwing Jihad met die wapen af. Westerse magte wat ontplooi is, lei daagliks verliese. Bid vir ‘n oplossing wat vanuit eie geledere bewerk word sodat daar vrede kan kom. 4 Kashmir is die fokus punt van konflik tussen Indië an Pakistan. Dit het al aanleiding gegee tot drie oorloë en die kernwapenwedloop tussen die twee nasies - beide is kernmoondhede. 5 Die Koreaanse Skeireiland bly steeds een van die wêreld se gevaarlike konflikstreke - ‘n skietstilsatnd duur egter sedert 1951. Tree in vir ‘n einde aan die lyding van die Noord Koreane en dat daar ‘n eenwording uiteindelik sal wees tot almal se voordeel. 6 Die moontlike disintegrasie van Indonesië agv ethniese en geografiese diversiteit. Die komplekse interaksie tussen ‘n swak demokrasie, sterk gevestigde belange, Islamitiese ekstremisme en etniese haat het die bande wat die land byeengebring het bedreig. Indonesië mag die volgende tragiese nagmerrie in die wêreldgemeenskap word. 7 Die voortslepende probleem van 27 miljoen ontwortelde Kurde wat ‘n groot impak het op die lande waar hulle skuiling gekry het en tans groot rebelse minderhede is — Turkeie, Irak, Iran en 32 ander lande waar hulle woon. 
Na inhoud 

Zim sluit privaatskole TC "Zim sluit privaatskole" \f C \l "1" 
· Eddie Cross, Bulawayo 

Pastor Jochie Rieck (van East Side Baptist Church in Windhoek) het onderstaande briefie onder Feldmuis se aandag gebring. Eddie Cross, die skrywer daarvan, is ’n MDC-leier in Zimbabwe. Feldmuis plaas dit in belang van breër bewuswording en spesifieke voorbidding.
The forced delay in the opening of all private schools with the threat that any school that defied the order would face the imprisonment of their Heads is an incomprehensible action that defies all logic. 

In 2008, children attending State controlled and managed schools were virtually denied any formal education because of the collapse of the system due to shortages of teaching staff and teaching materials. What learning was achieved was due to the Herculean efforts of parents who dug deep to feed children in school hostels and to augment teacher salaries. Mission schools did likewise.

The only sectors that worked consistently and were able to maintain a high standard of education were the small number of private schools where parents fund their childrens education completely. Despite constant harassment by the Minister of Education, these schools have been able to pay reasonable salaries to staff and maintain their standards.

Now, with one days notice, the Acting Minister of Education has forced all these schools to remain closed simply because he has been unable to ensure that State schools will be able to open.

The facts are that Zimbabwe has 2,8 million children in its State administered education system. At an average class size of 30, this would require the services of 105 000 teachers. In fact it is understood that barely 20 per cent of this number remained at these schools at the end of December 2008 and over the holidays, many thousands of teachers have left the country to try to secure work in South Africa and Botswana.

On top of this, virtually no materials for schooling are available, even if the State had the resources with which to pay for these items. The stark reality is that State schools are unlikely to open at the end of January although the Ministry will attempt to do so. If a Transitional Government is formed in February, the new Minister will need at least two months to prepare to open the State schools and to mobilize the resources to make this possible.

Under these circumstances it is an act of folly to stop the private schools, where parents have already paid their fees, teachers are ready to start teaching and in some cases children had already started to arrive at schools for the new term. This action will cost the private schools many millions of dollars and the children vital weeks of learning.

The private schools teach the children of the very people in Zimbabwe who are keeping the whole country going; skilled and experienced managers and specialists from all walks of life, without which the country could not sustain even the present level of economic and social activity. They are a vital segment of a collapsing society and every effort should be made to support their efforts to stay open and in business.  

(( Lees ook:Amos-Namibië reik uit na Zim elders in hierdie uitgawe.)
Na inhoud
Toe val hy die nuwe jaar in... TC "Toe val hy die nuwe jaar in..." \f C \l "1" 
· Pine Pienaar, Oshakati (pinepienaar@iway.na) 
Ek het sommer die nuwe-jaar ingeval met my fiets. Ek hou nie van `n “smooth entrance” nie. My teen 40 km/h in ongevalle ingeval, net om uit te vind ek het geen bene gebreek nie (amen!) en kon na `n klompie steke en verbande en inspuitings en pille en `n rekening van N$1865 maar by die huis gaan verder pyn. Nou pyn ek nog lekker voort. As my ma nie altyd gesê het: “toemaar dit sal oor wees voordat jy `n dogtertjie is nie” het ek dalk gister sommer getjank. Maar nou-ja, mens moet luister na jou ma, nou hou ek my maar taai en huil as niemand kyk nie. 
Na inhoud
Giggel TC "Giggel" \f C \l "1" 
Ouma en haar kleinseun is in die supermark besig met inkopies. Die bestuurder kan nie help om te hoor hoe Ouma met die laaitie praat nie: “Diploma, gee my die suiker aan. Diploma, sit neer daardie lekkers! Diploma, moenie die tannie met die trollie stamp nie!” 
Later kry sy nuuskierigheid die oorhand en vra Ouma toe of haar kleinseun se naam Diploma is. “Ja,” sê Ouma. “Ek het sy ma Technikon toe gestuur en dis waarmee sy terug gekom het.” 
Na inhoud
Met Feldstraat-liefde
Die Feldmuis
Kuier ook op ons webblad 
	Het jy ’n bydrae te maak vir Feldmuis? Praat met hom per epos by Feldmuis-interaktief of sms na 081 127 1608. 

Anonimiteit word gewaarborg vir wie dit verkies.

